
Cynllun Tymor Hir Cerddoriaeth Blwyddyn 1-6 


	
	Blwyddyn 1 - 2
	Blwyddyn 3-4
	Blwyddyn 5-6



	Perfformio
Cyfansoddi
Gwerthuso

	· Canu amrywiaeth o ganeuon, e.e,, caneuon actol, meithrin a gwerin, pop, crefyddol.
· Ystod traw cyfyngedig, e.e. C-A ar ddechrau Blwyddyn 1, gan ymestyn i B‑C erbyn diwedd y cyfnod allweddol
· Digyfeiliant neu â chyfeiliant syml – gan ddibynnu ar natur y caneuon a chyd-destun y canu
· Dysgu pryd i ddechrau a gorffen, sut i anadlu ar ddiwedd cymalau, canu’n uchel a thawel a chyda mynegiant priodol ac i gadw mwy neu lai mewn tiwn.

· Clapio cymalau atsain; canu cymalu atsain, e.e. defnyddio’r nodau G ac E.
· Defnyddio’r corff ar gyfer cerddoriaeth taro er mwyn datblygu sgiliau cydlynu.
· Chwarae offerynnau taro di-draw er mwyn creu synau ar gyfer cyfansoddi a darparu cyfeiliant i gân, e.e. curiad cyson, ail adrodd patrymau rhythm.
· Chwarae offerynnau taro tiwniedig wrth chwarae melodïau, ffigurau ostinato, neu wrth gyfansoddi cymalau byr i felodi – 2 neu 3  nodyn gwahanol (e.e. E,G,A) ar seiloffon, glockenspiel, metallophone, barrau clych.
· Dal yr offerynnau mewn modd priodol a chynhyrchu nodau yn y modd cywir.
· Dysgu pryd i ddechrau a gorffen, a phryd i chwarae yn uchel ac yn dawel.
· Archwilio ystod o ffynonellau sŵn, e.e. synau’r corff, synau’r amgylchedd,  offerynnau tiwniedig a di-draw, lleisiau, a dewis y rhai mwyaf priodol er mwyn ychwanegu at a chyfoethogi stori
· Trefnu synau er mwyn creu darlun sŵn byr.
· Cyfansoddi patrymau byr ar y pryd – rhythmau a chymalau melodaidd (lleisiol ac offerynnol) gan ddefnyddio 2  neu 3 nodyn gwahanol.
· Trefnu cân trwy ddarparu eu cyfeiliant eu hunain e.e. ychwanegu curiad cyson, defnyddio patrymau rhythm o’r gân neu rai newydd, gan ychwanegu drôn neu ostinato.


· Gwrando ar gerddoriaeth o amrywiaeth o arddulliau e.e. caneuon meithrin a gwerin o Gymru a gwledydd eraill, cerddoriaeth boblogaidd, cerddoriaeth ‘glasurol’ - cysylltu â’r cyd-destun.
· Ymateb i gerddoriaeth o wahanol fathau gan adnabod pwls, patrwm, ailadrodd, ayb.
· Gwneud sylwadau ar newidiadau a gwahaniaethau mewn cerddoriaeth e.e. cyflym/araf, uchel/isel, a’r naws/awyrgylch.
· Adnabod ffynonellau seq \O(w,^)n a ddefnyddir yn gyffredin; adnabod patrymau rhythm syml.
· Trafod perfformiadau a chyfansoddiadau eu hunain.
· Siarad am ddarnau eraill o gerddoriaeth a glywyd – defnydd o elfennau cerddorol ayb.


	· Canu amrywiaeth ehangach o ganeuon – arddulliau gwahanol, cynyddu ystod traw, amrywiaeth o rythmau.
· Geirio’n eglur, gwerth llawn i nodau hir, ymdeimlad o frawddegu, graddiadau o ran deinameg, cynyddu cywirdeb traw, eglurdeb rhythm, ayb.
· Canu ostinati lleisiol.
· Canu cymalau atsain gan ddefnyddio 3 nodyn neu fwy, e.e. E,G,A (C,D).
· Chwarae offerynnau taro di-draw gan ddefnyddio’r technegau chwarae cywir – amrywiaeth ehangach o rythm.
· Chwarae ystod ehangach o nodau ar offerynnau taro tiwniedig, e.e. y raddfa bentatonig lawn, a defnyddio technegau chwarae priodol, e.e. 2 gurwr.
· Dangos rheolaeth uwch, e.e. o ddeinameg (codi neu ostwng lefel y sŵn).
· Chwarae melodïau, ostinati, cyfeiliannau eraill, cymalau atsain.

· Cyfansoddi cymalau rhythmig a melodaidd byr ar y pryd – yn lleisiol ac yn offerynnol.
· Defnyddio ystod ehangach o ffynonellau sŵn, gan gynnwys synau lleisiol, offerynnau taro di-draw a thiwniedig, allweddellau, pibgyrn (recorders), gitarau, ac offer TGCh.
· Trefnu syniadau er mwyn cynhyrchu darnau sy’n meddu ar ffurf gerddorol eglur.
· Defnyddio ffurfiau cerddorol syml, e.e. ABA.
· Dechrau coethi a datblygu syniadau cerddorol er mwyn cynhyrchu cyfansoddiadau cyflawn.
· Defnyddio’r elfennau cerddorol yn effeithiol er mwyn creu naws/awyrgylch neilltuol neu er mwyn disgrifio digwyddiadau mewn stori.
· Defnyddio drôn, ostinati er mwyn ychwanegu cyfeiliant i ganeuon/ddarnau.
· Defnyddio TGCh/nodiannau/recordydd tâp er mwyn recordio gwaith sydd mewn llaw.

· Gwrando ar gerddoriaeth o amrywiaeth o arddulliau a diwylliannau e.e. cerddoriaeth gwerin Cymreig, cerddoriaeth o wahanol wledydd yn y byd, cerddoriaeth ‘glasurol’ o wahanol gyfnodau, cerddoriaeth boblogaidd.
· Adnabod ac ymateb i  newidiadau mwy cynnil  a gwahaniaethau yn y defnydd o elfennau cerddorol, e.e. ffurf melodaidd, cam/naid, mesur syml, graddiadau deinameg, cyflymdra, ayb.
· Adnabod synau amrywiaeth o offerynnau cerdd, e.e. y rhai hynny a ddefnyddir yn y dosbarth, offerynnau roc, gwerin a cherddorfaol cyffredin.
· Cysylltu cerddoriaeth/offerynnau ac amserau a lleoedd arbennig a dysgu sut y defnyddir elfennau cerddorol mewn dulliau gwahanol.
· Disgrifio a chymharu darnau mewn termau syml.
· Gwneud sylwadau ar effeithiolrwydd eu perfformiadau a’u cyfansoddiadau eu hunain, a cherddoriaeth arall a glywir yn y dosbarth. 

	· • Canu caneuon o amrywiaeth eang o arddulliau sydd â melodi anoddach, e.e. mwy o neidiau, rhythmau cymhleth.
· Canu mewn grwpiau gan ddangos ymwybyddiaeth o ddarnau eraill, h.y. cymhwyso’r deinameg, cydbwysedd.
· Canu amrywiaeth o ran-ganeuon, e.e. rowndiau, melodïau â descant/alto wedi ei ychwanegu.
· Canu yn gywir, â mynegiant, gyda goslef dda a rheolaeth ar ddeinameg ac elfennau cerddorol eraill.
· Datblygu lefel uwch o sgiliau perfformio ar offerynnau taro.
· Chwarae amrywiaeth ehangach o offerynnau e.e. recorder, allweddell, gitâr -  gyda rheolaeth dda a deheurwydd priodol.
· Chwarae darnau a chyfeiliannau cerddorol mwy cymhleth, h.y.  ystod ehangach o nodau, mwy o neidiau, rhythmau mwy cymhleth, cordiau.
· Canu a chwarae ar yr un pryd.
· Cyfansoddi cymalau hirach ar y pryd mewn amrywiaeth o gyd-destunau – gan gynnwys pentatonig, moddol, , cywair llon.
· Gwneud defnydd effeithiol o elfennau cerddorol mewn cyfansoddiadau, e.e. creu naws arbennig, disgrifio golygfa, a chyflawni cydbwysedd priodol o ailadrodd a gwrthgyferbynnu.
· Defnyddio ystod eang o synau – gan gynnwys offerynnau sy’n cael eu chwarae mewn amrywiaeth o ddulliau, amrywiol dechnegau lleisiol a synau wedi’u syntheseiddio a gynhyrchir ar allweddell neu gyfrifiadur.
· Trefnu synau yn effeithiol,gan weithio gydag offerynnau a lleisiau, a /neu feddalwedd dilyniannu syml.
· Datblygu a choethi syniadau er mwyn cynhyrchu darnau gorffenedig â strwythur sy’n dda o ran cydbwysedd.
· Cyfansoddi darnau lle cyfunir a threfnir nifer o syniadau cerddorol gwahanol, e.e. rondo.
· Cyfansoddi cân i eiriau syml / cyfansoddi darn offerynnol – i ffitio i mewn gydag ostinato neu gyfeiliant cordaidd syml.
· Gwneud trefniant o gân neu ddarn offerynnol syml.

· Gwrando ar gerddoriaeth o ystod eang o arddulliau, diwylliannau a chyfnodau ac adnabod nodweddion.
· Cysylltu cerddoriaeth â’i chyd-destun gan ddefnyddio amrywiaeth o ffynonellau, e.e. CD-ROM.
· Gwahaniaethau yn fwy cynnil oddi mewn i elfennau cerddorol, e.e. adnabod offerynnau a chwaraeir mewn dulliau arbennig, newidiadau o ran cordiau, amrywiaeth gweadedd, gwahanol raddfeydd/foddau – pentatonig, llon, modaidd.
· Gwneud sylwadau ar effeithiolrwydd y defnydd o elfennau cerddorol yng ngherddoriaeth eu hunain a cherddoriaeth eraill.
· Mynegi a chyfiawnhau dewisiadau.


